
В 2020 году в юбилейный 555-й год явления Жировицкой 
иконы Божией Матери Высокопреосвященнейший Лукиан, 
Архиепископ Благовещенский и Тындинский с группой палом-
ников из Благовещенска посетил Свято-Успенский Жировиц-
кий монастырь в Белоруссии, где молился у знаменитой чудот-
ворной иконы Божией Матери, именуемой Жировицкой.

Высокопреосвященнейшим Гурием, архиепископом Но-
вогрудским и Слонимским в знак братской дружбы и на мо-
литвенную память Владыке Лукиану, Дальнему Востоку, для 
Благовещенской епархии была подарена точная копия Жиро-
вицкого образа Божией Матери на яшме.

По дороге на Дальний Восток по молитвам у этой иконы, 
Божия Матерь совершала много чудесных проявлений и до-
брых знаков.

В Благовещенской епархии прославленный образ Богоро-
дицы на яшме был помещен в большой киот с художественным 
сюжетом чудесного Явления на дикой груше пастушкам, о чем 
свидетельствует история. Икона написана инокиней Макарией 
(Нелинь).

Прославленная икона Божией Матери Жировицкая вре-
менно находится в Кафедральном Соборе Благовещения Пре-
святой Богородицы в г. Благовещенске. Постоянным местом 
пребывания образа будет храм с. Крестовоздвиженка Кон-
стантиновского района.



Гравюра Карло Гранди.
Явление пастушкам чудотворного образа

Божией Матери с Младенцем.
1729-1767.



Чудотворная икона Божией Матери «Жировицкая»

Акафист 
Пресвятой Богородице 

пред чудотворной иконой Ея 
Жировицкой

Конда́к 1

Избра́нней от все́х родо́в Цари́це и
Влады́чице похва́льныя пе́сни прине-

се́м, я́ко хода́таице и засту́пнице ро́да христиа́н-
скаго, Ты́ же, я́ко блага́я предста́тельница пред 
Го́сподем, умоли́ Сы́на Твоего́ и Бо́га на́шего да-
рова́ти на́м насле́дие бла́г ве́чных, да ра́дующеся 
о Тебе́ взыва́ем:

Ра́дуйся, Премилосе́рдая Влады́чице, пред-
стательство на́ше и всера́достное заступле́ние.

И́кос 1

Арха́нгел Гаврии́л, с небесе́ по́сланный
к Тебе́, Де́во чи́стая, веща́ Ти: Ра́дуйся, 

Благода́тная, Госпо́дь с Тобо́ю! Мы́ же, благо-
да́тиею Бо́жиею чрез Тебе́ озаре́ннии, восхваля́ем 
Тя́ пе́сньми сицевы́ми:

Ра́дуйся, пре́жде веко́в Сове́том Бо́жиим 
предызбра́нная; ра́дуйся, А́гнице, А́гнца Бо́жия 
ро́ждшая.

Ра́дуйся, сокро́вищнице спасе́ния на́шего, пре-
вы́шшая си́л А́нгельских; ра́дуйся, Отрокови́це 
пренепоро́чная и Ма́терь Све́та.

Ра́дуйся, горо́ несеко́мая, исто́чник воды́ жи-
вы́я источи́вшая; ра́дуйся, раю́ цветоно́сный, 
Боже́ственное Дре́во жи́зни произрасти́вшая.

Ра́дуйся, Богообра́дованная Ма́ти, ра́-
дость Не́бу и земли́ ро́ждшая; ра́дуйся, си́лою 
Всевы́шняго осене́нная, Боже́ственный Кла́с про-
зя́бшая.

Ра́дуйся, Премилосе́рдая Влады́чице, пред-
ста́тельство на́ше и всера́достное заступле́ние.

Конда́к 2

Ви́дящи ве́рная ча́да Твоя́, в беда́х жите́й-
ских уныва́ющая и по́мощи Небе́сныя от 

Тебе́ тре́бующая, Ты́, Богома́ти, наде́ждо христи-
а́ном, чуде́сным явле́нием бли́з ве́си Жиро́вицкия 
святы́я ико́ны Твоея́ испо́лнила еси́ ра́дости и 
весе́лия сердца́ все́х в ско́рби припа́дающих к 
Тебе́, да благода́рственно вопию́т о Тебе́ Бо́гу: 
Аллилу́иа.

И́кос 2

Ра́зумом не уразуме́в та́йны чуде́снаго яв-
ле́ния на дре́ве ико́ны Твоея́, Пречи́стая 

Влады́чице, скры́ боля́рин Со́лтан в ковче́жце яв-
ле́нный Тобо́ю о́браз. Ты́ же, Де́во Богоро́дице, 
сугу́бым явле́нием на то́м же дре́ве ико́ны сея́ 
вразуми́ла еси́ его́, да вси́ позна́ют да́р милосе́р-
дия, лю́дем Тобо́ю ниспосыла́емый, и в весе́лии 
возопию́т:

Ра́дуйся, кла́дезю живы́й неисчерпа́емыя ра́-
дости; ра́дуйся, цве́те благоуха́нный неизрече́н-
ныя сла́дости.

Ра́дуйся, явле́нием ико́ны Твоея́ на дре́ве на́с 
кре́пко огражда́ющая; ра́дуйся, благода́тию от 
нея́, а́ки от дре́ва жи́зни, на́с сладкопита́ющая.

Ра́дуйся, ми́лости заблу́ждших не лиша́ющая; 
ра́дуйся, покро́вом Твои́м все́х осеня́ющая.

Ра́дуйся, гла́су моле́ния скорбя́щих послу́ш-
ная; ра́дуйся, Ма́ти милосе́рдия неоску́днаго.

Ра́дуйся, Премилосе́рдая Влады́чице, пред-
ста́тельство на́ше и всера́достное заступле́ние.

Конда́к 3

Си́лою вразумле́ния о явле́нии чудотво́р-
ныя ико́ны Твоея́ просвеще́нный, позна́ 

боля́рин Со́лтан, я́ко ико́на сия́ стра́ждущим во 

утеше́ние Тобо́ю свы́ше ниспо́слана бы́сть, и, 
сле́зно сокруша́яся о неразу́мии свое́м, воздви́же 
хра́м на ме́сте явле́ния ея́, да вси́ лю́дие, Бо́гу воз-
даю́т непреста́нную о Тебе́ хвалу́: Аллилу́иа.

И́кос 3

Иму́щи бога́тство милосе́рдия неизрече́н-
ное, не отри́нула еси́ промышле́нием из-

бра́нных Твои́х, в ско́рби ве́лией су́щих. Егда́ бо 
хра́м, иде́же бе́ ико́на Твоя́ пречестна́я, огне́м по-
пале́н бы́сть, Ты́, Всеблага́я уте́шительнице, со-
храни́ла еси́ о́браз Тво́й от огня́ неврежде́н, па́ки 
яви́ла еси́ на ка́мени бли́з хра́ма огне́м сожже́нна-
го. Лю́дие же, узре́вше таково́е чу́до, воспе́ша Ти́ 
хвале́бную пе́снь сицеву́ю:

Ра́дуйся, Купино́ неопали́мая, во огни́ пре-
честны́й Сво́й о́браз сохра́ншая; ра́дуйся, ско́рб-
ныя лю́ди Твоя́ чудотво́рныя ико́ны не лиши́вшая.

Ра́дуйся, кро́вом крилу́ Твое́ю христиа́н по-
крыва́ющая; ра́дуйся, предста́тельством Твои́м 
святы́ни охраня́ющая.

Ра́дуйся, на ка́мени пречестны́й Тво́й о́браз 
па́ки яви́вшая; ра́дуйся, вразумле́нием Твои́м на 
ка́мени ве́ры стопы́ на́ша утверди́вшая.

Ра́дуйся, я́ко сте́ну неруши́мую Тебе́ стяжа́-
хом; ра́дуйся, я́ко благомо́щную покрови́тельни-
цу Тя́ позна́хом.

